
№2
2026

MAXSUS SON

BAKALAVR 
TALABALARINING 
MAQOLALARI 
TO‘PLAMI

MART



Elektron nashr, 118 sahifa, 
mart-aprel, 2026-yil.

Bosh muharrir: 
Zokirova Nodira Kalandarovna, iqtisodiyot fanlari doktori, DSc, professor

Bosh muharrir o‘rinbosari:
Shakarov Zafar G‘afforovich, iqtisodiyot fanlari bo‘yicha falsafa doktori, PhD, dotsent

Tahrir hay’ati:
Abduraхmanov Kalandar Xodjayevich, O‘z FA akademigi, iqtisodiyot fanlari doktori, professor 
Sharipov Kongratbay Avezimbetovich, texnika fanlari doktori, professor 
Maxkamov Baxtiyor Shuxratovich, iqtisodiyot fanlari doktori, professor
Abduraxmanova Gulnora Kalandarovna, iqtisodiyot fanlari doktori, professor 
Shaumarov Said Sanatovich, texnika fanlari doktori, professor 
Turayev Bahodir Xatamovich, iqtisodiyot fanlari doktori, professor 
Nasimov Dilmurod Abdulloyevich, iqtisodiyot fanlari doktori, professor 
Allayeva Gulchexra Jalgasovna, iqtisodiyot fanlari doktori, professor 
Arabov Nurali Uralovich, iqtisodiyot fanlari doktori, professor 
Maxmudov Odiljon Xolmirzayevich, iqtisodiyot fanlari doktori, professor 
Xamrayeva Sayyora Nasimovna, iqtisodiyot fanlari doktori, professor 
Bobonazarova Jamila Xolmurodovna, iqtisodiyot fanlari doktori, professor 
Irmatova Aziza Baxromovna, iqtisodiyot fanlari doktori, professor 
Bo‘taboyev Mahammadjon To‘ychiyevich, iqtisodiyot fanlari doktori, professor
Shamshiyeva Nargizaxon Nosirxuja kizi, iqtisodiyot fanlari doktori, professor, 
Xolmuxamedov Muhsinjon Murodullayevich, iqtisodiyot fanlari nomzodi, dotsent 
Xodjayeva Nodiraxon Abdurashidovna, iqtisodiyot fanlari nomzodi, dotsent
Amanov Otabek Amankulovich, iqtisodiyot fanlari bo‘yicha falsafa doktori (PhD), dotsent 
Toxirov Jaloliddin Ochil o‘g‘li, texnika fanlari bo‘yicha falsafa doktori (PhD) 
Qurbonov Samandar Pulatovich, iqtisodiyot fanlari bo‘yicha falsafa doktori (PhD) 
Zikriyoyev Aziz Sadulloyevich, iqtisodiyot fanlari bo‘yicha falsafa doktori (PhD) 
Tabayev Azamat Zaripbayevich, iqtisodiyot fanlari bo‘yicha falsafa doktori (PhD)
Sxay Lana Aleksandrovna, iqtisodiyot fanlari bo‘yicha falsafa doktori (PhD), dotsent
Ismoilova Gulnora Fayzullayevna, iqtisodiyot fanlari nomzodi, dotsent 
Djumaniyazov Umrbek Ilxamovich, iqtisodiyot fanlari nomzodi, dotsent 
Kasimova Nargiza Sabitdjanovna, iqtisodiyot fanlari nomzodi, dotsent
Kalanova Moxigul Baxritdinovna, dotsent
Ashurzoda Luiza Muxtarovna, iqtisodiyot fanlari bo‘yicha falsafa doktori (PhD)
Sharipov Sardor Begmaxmat o‘g‘li, iqtisodiyot fanlari bo‘yicha falsafa doktori (PhD)
Tursunov Ulug‘bek Sativoldiyevich, iqtisodiyot fanlari doktori (DSc), dotsent
Bauyetdinov Majit Janizaqovich, Toshkent davlat iqtisodiyot universiteti dotsenti, PhD
Botirov Bozorbek Musurmon o‘g‘li, Texnika fanlari bo‘yicha falsafa doktori (PhD)
Sultonov Shavkatjon Abdullayevich, Kimyo fanlari doktori, (DSc)
Joʻraeva Malohat Muhammadovna, filologiya fanlari doktori (DSc), professor.



M U H A N D I S L I K  VA  I Q T I S O D I Y O T
2026-yil. 2-maxsus son.
Bakalavr talabalarining maqolalari to‘plami

3

M
U

N
D

A
R

IJ
A

 
 С

О
Д

Е
Р

Ж
А

Н
И

Е
 

 C
O

N
T

E
N

T
S

05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti

05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 

bilan “Dissertatsiyalar asosiy ilmiy natijalarini chop 

OʻZBEKISTON SHAROITIDA AYLANMA 
IQTISODIYOTNI YAXSHILASH

Sharipboyev Husanboy Marks o‘g‘li 
Toshkent davlat iqtisodiyot universiteti 
Samarqand filiali 3-bosqich talabasi

Ilmiy rahbar: 
Abduraxmonova Aqida Fayzulla qizi
Toshkent davlat iqtisodiyot universiteti 
Samarqand filiali 
Ekologik toza iqtisodiyot va barqaror biznes kafedrasi  dotsenti, PhD 
ORCID: 0000-0003-4202-7159  

Annotatsiya. Ushbu maqolada Oʻzbekiston Respublikasida chiqindilarni qayta ishlash tizimini rivojlantirish orqali ularning 
milliy iqtisodiyotga qoʻshadigan hissasini oshirish hamda aylanma iqtisodiyot tamoyillarini keng joriy etish masalalari ilmiy 
jihatdan tahlil qilingan. Tadqiqot davomida chiqindilarni samarali boshqarish, resurslardan oqilona foydalanish va ekologik 
barqarorlikni taʼminlashning iqtisodiy ahamiyati yoritilgan. Shuningdek, chiqindilarni qayta ishlash sohasini davlat subsidi-
yalari asosida qoʻllab-quvvatlash, zamonaviy innovatsion texnologiyalarni joriy etish va investitsion faollikni oshirish boʻy-
icha amaliy taklif va tavsiyalar ishlab chiqilgan.

Kalit soʻzlar: aylanma iqtisodiyot, chiqindilarni qayta ishlash, innovatsion texnologiyalar, YAIM, ekologik barqarorlik, resurs 
samaradorligi, barqaror rivojlanish.

Аннотация. В данной статье проведён научный анализ вопросов развития системы переработки отходов в 
Республике Узбекистан, повышения их вклада в национальную экономику, а также широкого внедрения принципов 
циркулярной экономики. В ходе исследования раскрыта экономическая значимость эффективного управления 
отходами, рационального использования ресурсов и обеспечения экологической устойчивости. Кроме того, 
разработаны практические предложения и рекомендации по государственной поддержке сферы переработки 
отходов посредством субсидирования, внедрению современных инновационных технологий и повышению 
инвестиционной активности.

Ключевые слова: циркулярная экономика, переработка отходов, инновационные технологии, ВВП, экологическая 
устойчивость, эффективность ресурсов, устойчивое развитие.

Abstract. This article provides a scientific analysis of the development of waste recycling systems in the Republic of 
Uzbekistan, increasing their contribution to the national economy, and expanding the implementation of circular economy 
principles. The study highlights the economic importance of effective waste management, rational use of resources, and 
ensuring environmental sustainability. In addition, practical proposals and recommendations have been developed for sup-
porting the waste recycling sector through government subsidies, introducing modern innovative technologies, and increas-
ing investment activity.

Keywords: circular economy, waste recycling, innovative technologies, GDP, environmental sustainability, resource effi-
ciency, sustainable development.

K I R I S H
Hozirgi kunda jahon boʻylab koʻplab davlatlarda chiqindilar bilan bogʻliq muammolar dolzarb ekologik 

va iqtisodiy masalalardan biriga aylanib bormoqda. Shu bilan birga, chiqindilarni boshqarish tizimini 

takomillashtirish hamda aylanma iqtisodiyotining YAIMdagi ulushini oshirish maqsadida xalqaro konsepsiyalar 
asosida mintaqaviy va davlat miqyosida innovatsion texnologiyalar keng joriy etilmoqda. Aylanma iqtisodiyot 
(Circular Economy — CE) konsepsiyasi barqaror rivojlanishni taʼminlash va resurslar sarfini kamaytirishning 
samarali usuli sifatida bugungi kunda jahon hamjamiyati tomonidan tobora katta eʼtibor bilan qaralmoqda.

Aylanma iqtisodiyot — bu tabiiy resurslardan foydalanishni qisqartirish, materiallardan imkon qadar uzoq 
muddat davomida samarali foydalanish hamda chiqindilar va emissiyalar hajmini minimallashtirishga qaratilgan 
zamonaviy iqtisodiy tizimdir (1-rasm).

1-rasm. Aylanma iqtisodiyotda resurslar oqimi va qayta foydalanish jarayoni.

Mazkur yondashuv cheklangan resurslardan oqilona foydalanishni taʼminlash bilan birga, chiqindilarni 
boshqarish va barqaror rivojlanishning uchta asosiy tamoyiliga — “kamaytirish, qayta foydalanish va 
qayta ishlash” (reduce, reuse, recycle) prinsiplariga asoslanadi. Ushbu tamoyillar resurslardan foydalanish 
samaradorligini oshirish, chiqindilar hosil boʻlishini kamaytirish hamda mahsulot va materiallarning xizmat 
muddatini maksimal darajada uzaytirishga xizmat qiladi. Mahsulot foydalanish jarayoni yakunlangandan soʻng 
ham uning tarkibidagi materiallarni qayta ishlash va yangi maqsadlarda foydalanish imkoniyatlarini yaratish 
muhim ahamiyat kasb etadi.

Resurslardan foydalanishni shu tarzda optimallashtirish iqtisodiy o‘sishni atrof-muhitga salbiy ta’sirdan 
ajratish imkonini beradi hamda yashil va kam uglerodli iqtisodiyotga o‘tish jarayonida muhim omil sifatida 
namoyon boʻladi.

M A V Z U G A  O I D  A D A B I Y O T L A R  S H A R H I
Aylanma iqtisodiyot tushunchasi dastlab ekologik iqtisodiyot va sanoat ekologiyasi yo‘nalishlarida 

shakllangan bo‘lib, u resurslardan samarali foydalanish hamda chiqindilarni minimallashtirishga qaratilgan 
konsepsiya sifatida keng tadqiq etilgan. Xususan, Ellen MacArthur Foundation tomonidan olib borilgan ilmiy 
izlanishlarda aylanma iqtisodiyotning asosiy tamoyillari sifatida resurslar aylanishini yopiq siklga keltirish, 
chiqindilarni xomashyo sifatida qayta ishlatish hamda iqtisodiy samaradorlikni oshirish masalalari ilmiy jihatdan 
asoslab berilgan. Shuningdek, European Commission tomonidan ishlab chiqilgan “Circular Economy Action 
Plan” hujjatida aylanma iqtisodiyot barqaror rivojlanishning muhim omili sifatida e’tirof etilib, chiqindilarni 
kamaytirish, qayta ishlash darajasini oshirish va resurslardan samarali foydalanish bo‘yicha strategik 
yo‘nalishlar belgilangan.

Ilmiy adabiyotlarda aylanma iqtisodiyotning iqtisodiy o‘sishga ta’siri ham keng o‘rganilgan. Jumladan, 
World Bank va Organisation for Economic Co-operation and Development hisobotlarida chiqindilarni qayta 
ishlash hamda resurslardan samarali foydalanish orqali YAIM o‘sishini ta’minlash, yangi ish o‘rinlarini yaratish 

va ekologik zararlarni kamaytirish mumkinligi ta’kidlangan [1].
MDH va rivojlanayotgan davlatlar tajribasida esa aylanma iqtisodiyotni joriy etish ko‘proq davlat tomonidan 

qo‘llab-quvvatlash mexanizmlariga bog‘liq ekani qayd etiladi. Tadqiqotchilar tomonidan subsidiyalar, soliq 
imtiyozlari hamda innovatsion texnologiyalarni joriy etish orqali aylanma iqtisodiyotini rivojlantirish samarali 
natijalar berishi ilmiy asoslangan.

O‘zbekiston sharoitida ham mazkur yo‘nalishda bir qator ilmiy tadqiqotlar olib borilgan. Jumladan, Qodirjon 
Mirzayevning ilmiy ishlarida chiqindilarni qayta ishlash orqali iqtisodiy samaradorlikni oshirish hamda ikkilamchi 
resurslardan foydalanish imkoniyatlari tahlil qilingan. Shuningdek, Dilshod Rasulov tomonidan olib borilgan 
tadqiqotlarda aylanma iqtisodiyotini rivojlantirishda innovatsion texnologiyalarni joriy etish va davlat tomonidan 
qo‘llab-quvvatlash mexanizmlarining ahamiyati yoritilgan [2].

Bundan tashqari, Toshkent davlat iqtisodiyot universiteti hamda O‘zbekiston Respublikasi Ekologiya, 
atrof-muhitni muhofaza qilish va iqlim o‘zgarishi vazirligi huzuridagi ilmiy markazlar tomonidan chiqindilarni 
boshqarish tizimini takomillashtirish, qayta ishlash sanoatini rivojlantirish va aylanma iqtisodiyot elementlarini 
milliy iqtisodiyotga joriy etish bo‘yicha ilmiy-amaliy tadqiqotlar olib borilmoqda.

Mahalliy olimlar tomonidan olib borilgan izlanishlar shuni ko‘rsatadiki, O‘zbekiston sharoitida aylanma 
iqtisodiyotni rivojlantirish uchun normativ-huquqiy bazani takomillashtirish, chiqindilarni saralash tizimini 
kengaytirish, qayta ishlash infratuzilmasini rivojlantirish hamda xususiy sektor ishtirokini oshirish muhim 
ahamiyat kasb etadi.

Yuqoridagi adabiyotlar tahlili shuni ko‘rsatadiki, aylanma iqtisodiyotni rivojlantirish nafaqat ekologik 
muammolarni kamaytirish, balki iqtisodiy samaradorlikni oshirishning ham muhim omili hisoblanadi. Shu bois, 
O‘zbekiston sharoitida ushbu konsepsiyani joriy etishda xalqaro tajribani o‘rganish bilan bir qatorda, mahalliy 
ilmiy tadqiqotlar natijalaridan samarali foydalanish muhim ahamiyat kasb etadi.

T A D Q I Q O T  M E T O D O L O G I YA S I
Mazkur tadqiqotda O‘zbekistonda aylanma iqtisodiyot (circular economy) modellarini joriy etishning 

iqtisodiy mexanizmlari hamda uning barqaror iqtisodiy o‘sishga ta’sirini aniqlash maqsadida nazariy-konseptual 
va empirik tahlilga asoslangan kompleks metodologiya qo‘llanildi. Tadqiqot jarayonida “resurs–mahsulot–
chiqindi” an’anaviy chiziqli modeli bilan “resurs–mahsulot–qayta ishlash” aylanma modeli o‘rtasidagi farqlar 
O‘zbekiston iqtisodiyoti kontekstida qiyosiy tahlil qilinib, davlatning ekologik-iqtisodiy siyosati va aylanma 
iqtisodiyot o‘rtasidagi uzviy bog‘liqlik ilmiy jihatdan asoslab berildi.

Shuningdek, induktiv va deduktiv yondashuvlar asosida Yevropa Ittifoqi hamda Janubiy Koreya tajribalari 
o‘rganilib, ularning samarali jihatlarini O‘zbekistonning milliy xususiyatlari, jumladan, resurs sig‘imi va 
demografik o‘sish omillariga moslashtirish imkoniyatlari tahlil qilindi. Tadqiqot davomida iqtisodiy-statistik tahlil 
usullaridan foydalanilib, mamlakatdagi sanoat chiqindilarini qayta ishlash darajasi, resurs tejamkorligi hamda 
“yashil” investitsiyalarning yalpi ichki mahsulotdagi ulushi dinamikasi o‘rganildi.

Bundan tashqari, aylanma iqtisodiyotga o‘tish jarayoni kompleks yondashuv asosida baholanib, iqtisodiy 
samaradorlik, ijtimoiy barqarorlik va ekologik xavfsizlik omillari o‘zaro uyg‘unlikda tahlil qilindi. Xususan, 
resurslarni ikkilamchi qayta ishlash orqali ishlab chiqarish tannarxini pasaytirish, chiqindilarni boshqarish 
tizimida yangi “yashil” ish o‘rinlarini yaratish, tabiiy resurslarga bo‘lgan antropogen yuklamani kamaytirish 
hamda ekotizimni muhofaza qilishning iqtisodiy va ekologik ahamiyati ilmiy jihatdan yoritildi.

T A H L I L  V A  N A T I J A L A R
O‘tkazilgan tadqiqotlar shuni ko‘rsatadiki, O‘zbekiston sharoitida aylanma iqtisodiyot modelini joriy etish 

jarayoni bosqichma-bosqich rivojlanib bormoqda hamda ushbu yo‘nalishda mavjud salohiyatdan samarali 
foydalanish muhim ahamiyat kasb etadi. Xususan, chiqindilarni qayta ishlash darajasini oshirish, zamonaviy 
qayta ishlash infratuzilmasini rivojlantirish hamda resurslardan foydalanish samaradorligini yuksaltirish istiqbolli 
yo‘nalishlardan biri sifatida namoyon bo‘lmoqda. Markaziy Osiyo mintaqasida, jumladan, O‘zbekistonda ham 
maishiy chiqindilarni qayta ishlash darajasini oshirish bo‘yicha keng imkoniyatlar mavjud bo‘lib, bu rivojlangan 
davlatlar tajribasini milliy iqtisodiyotga samarali tatbiq etish zaruratini ko‘rsatadi [3].

Tahlillar natijasida aniqlanishicha, mamlakat iqtisodiyotining muhim tarmoqlaridan biri bo‘lgan qishloq 
xo‘jaligi aylanma iqtisodiyot tamoyillarini joriy etish uchun yuqori salohiyatga ega. Ushbu tarmoqda resurslardan 
foydalanish intensivligi yuqori bo‘lib, hosildan keyingi yo‘qotishlarni kamaytirish orqali iqtisodiy samaradorlikni 
yanada oshirish imkoniyatlari mavjud. Bu esa ishlab chiqarish jarayonida resurslardan oqilona va samarali 
foydalanish mexanizmlarini kengaytirish muhimligini ko‘rsatadi. Shu bilan birga, organik chiqindilarni qayta 
ishlash asosida qo‘shimcha iqtisodiy qiymat yaratish hamda ekologik barqarorlikni ta’minlash imkoniyatlari 
kengayib bormoqda.

Aylanma iqtisodiyot modelini keng joriy etish natijasida iqtisodiy, ekologik va ijtimoiy yo‘nalishlarda muhim 
ijobiy natijalarga erishish mumkin. Jumladan, chiqindilarni ikkilamchi resurs sifatida qayta ishlash orqali ishlab 
chiqarish xarajatlari kamayadi, resurs tejamkorligi oshadi va qo‘shimcha qiymat yaratiladi. Ekologik jihatdan 
esa chiqindilar hajmi qisqarib, atrof-muhitga tushayotgan antropogen yuklama kamayadi. Shu bilan birga, 
qayta ishlash sanoatining rivojlanishi yangi ish o‘rinlarini yaratishga xizmat qiladi hamda “yashil iqtisodiyot” 
segmentining kengayishiga ijobiy ta’sir ko‘rsatadi (1-jadval). 

1-jadval
O‘zbekiston agrosanoat (qishloq xo‘jaligi va oziq-ovqat) sektorida aylanma iqtisodiyotning ustuvor loyihalari1

Yo‘nalish Asosiy chora-tadbirlar Natija (ta’siri) Investitsiya (USD)
Suv aylanishi (q/x) Tomchilatib sug‘orish, namlik sensorlari, 

qayta suvdan foydalanish, IoT tizimlari
CO₂ kamayishi (2,2 mln t+), 
suv tejalishi (433 mln litr)

350 mln

Bioresurslardan 
foydalanish

Ozuqa chiqindilaridan foydalanish, 
biogaz, kompost, anaerob digestorlar

CO₂ kamayishi (13,3 mln t+), 
resurs tejalishi

40 mln

Precision farming IoT va masofaviy boshqaruv, o‘g‘itlarni 
optimallashtirish

CO₂ kamayishi (16,7 mln t+), 
samaradorlik oshishi

28 mln

Energiya va resurs 
samaradorligi

Oqova suvlarni qayta ishlash, biogaz, 
sovutish tizimlari, quyosh energiyasi

CO₂ kamayishi (1,5 mln t+), 
energiya tejalishi

382 mln

Barqaror qadoqlash Bioplastik ishlab chiqarish, PET 
mahsulotlarini qayta ishlash

CO₂ kamayishi (440 ming t), 
qo‘shimcha daromad

32,2 mln

Tadqiqot natijalari asosida O‘zbekistonda aylanma iqtisodiyotni rivojlantirishning ustuvor yo‘nalishlari 
belgilab berildi. Xususan, qishloq xo‘jaligida suv resurslaridan samarali foydalanishni ta’minlovchi zamonaviy 
texnologiyalarni keng joriy etish muhim ahamiyat kasb etadi. Jumladan, tomchilatib sug‘orish hamda qayta 
ishlangan suvdan foydalanish tizimlari resurs tejamkorligini oshirishga va suvdan oqilona foydalanishga xizmat 
qiladi.

Shuningdek, organik chiqindilarni qayta ishlash asosida biogaz va kompost ishlab chiqarishni rivojlantirish 
iqtisodiy hamda ekologik samaradorlikni ta’minlovchi istiqbolli yo‘nalishlardan biri hisoblanadi. Shu bilan birga, 
plastik va qattiq maishiy chiqindilarni qayta ishlash infratuzilmasini kengaytirish orqali ikkilamchi xomashyo 
bozorini shakllantirish va qayta ishlash sanoatini rivojlantirish imkoniyatlari kengayadi.

Bundan tashqari, energiya samaradorligini oshirish hamda qayta tiklanuvchi energiya manbalaridan 
foydalanishni kengaytirish aylanma iqtisodiyotning muhim tarkibiy qismlaridan biri sifatida namoyon bo‘ladi. Shu 
bilan birga, davlat tomonidan qo‘llab-quvvatlash mexanizmlarini takomillashtirish, jumladan, soliq imtiyozlari, 
subsidiyalar hamda davlat-xususiy sheriklik asosida loyihalarni moliyalashtirish tizimini rivojlantirish muhim 
ahamiyatga ega.

Umuman olganda, olib borilgan tahlillar shuni ko‘rsatadiki, aylanma iqtisodiyot modelini joriy etish dastlab 
muayyan investitsiyalarni talab qilsa-da, uzoq muddatli istiqbolda yuqori iqtisodiy samaradorlikni ta’minlaydi 
hamda barqaror rivojlanishga xizmat qiladi. Shu bois, O‘zbekiston sharoitida mazkur konsepsiyani bosqichma-
bosqich amalga oshirish, xalqaro tajribani mahalliy sharoitga moslashtirish va innovatsion yondashuvlarni keng 
joriy etish muhim ahamiyat kasb etadi [4].

X U L O S A  V A  T A K L I F L A R
O‘tkazilgan tadqiqotlar shuni ko‘rsatadiki, O‘zbekiston sharoitida aylanma iqtisodiyot modelini joriy 

etish barqaror iqtisodiy o‘sishni ta’minlash, resurslardan samarali foydalanish hamda ekologik muvozanatni 
mustahkamlashda muhim ahamiyat kasb etadi. Mamlakatda chiqindilarni qayta ishlash darajasini oshirish, 
zamonaviy infratuzilmani rivojlantirish va aholining ekologik madaniyatini yuksaltirish ushbu yo‘nalishning 
ustuvor vazifalaridan biri sifatida namoyon bo‘lmoqda.

Shu bilan birga, qishloq xo‘jaligi, sanoat va xizmat ko‘rsatish sohalarida aylanma iqtisodiyot tamoyillarini 
joriy etish orqali iqtisodiy samaradorlikni oshirish, yangi ish o‘rinlarini yaratish hamda atrof-muhitga bo‘ladigan 
salbiy ta’sirni kamaytirish imkoniyatlari kengaymoqda. Tadqiqot natijalari aylanma iqtisodiyot modelining uzoq 
muddatli istiqbolda yuqori iqtisodiy va ijtimoiy samaradorlikka ega ekanligini ko‘rsatdi.

Tahlillar asosida aylanma iqtisodiyotni yanada rivojlantirish maqsadida bir qator muhim yo‘nalishlar 
belgilandi. Xususan, aylanma iqtisodiyotga oid normativ-huquqiy bazani takomillashtirish, chiqindilarni 
saralash va qayta ishlash tizimini bosqichma-bosqich kengaytirish muhim ahamiyat kasb etadi. Shu bilan birga, 

1	  Muallif tomonidan yaratilgan.

zamonaviy chiqindilarni qayta ishlash zavodlari hamda logistika tizimlarini yaratish, hududlar kesimida qayta 
ishlash imkoniyatlarini kengaytirish orqali infratuzilma samaradorligini oshirish mumkin.

Bundan tashqari, qayta ishlash faoliyati bilan shug‘ullanuvchi korxonalarni iqtisodiy rag‘batlantirish, 
jumladan, soliq imtiyozlari, subsidiyalar va kredit yengilliklarini taqdim etish ushbu sohaning rivojlanishiga ijobiy 
ta’sir ko‘rsatadi. Innovatsion texnologiyalarni, xususan, IoT, raqamli monitoring tizimlari, biogaz ishlab chiqarish 
va energiya tejovchi texnologiyalarni keng joriy etish esa resurslardan foydalanish samaradorligini oshirishga 
xizmat qiladi.

Shuningdek, aholining ekologik madaniyatini yuksaltirish, chiqindilarni saralash va qayta ishlash bo‘yicha 
targ‘ibot ishlarini kuchaytirish hamda ta’lim tizimida ekologik bilimlarni kengaytirish muhim ahamiyatga ega. 
Shu bilan birga, davlat-xususiy sheriklik mexanizmlarini rivojlantirish orqali xususiy sektorni aylanma iqtisodiyot 
loyihalariga faol jalb qilish, investitsiyalar hajmini oshirish va innovatsion yechimlarni amaliyotga tatbiq etish 
imkoniyatlari kengayadi.

Umuman olganda, rivojlangan davlatlar tajribasini chuqur o‘rganish va uni O‘zbekistonning milliy hamda 
hududiy xususiyatlariga moslashtirish orqali aylanma iqtisodiyot modelining samaradorligini yanada oshirish 
mumkin. Shu bois mazkur konsepsiyani izchil va bosqichma-bosqich amalga oshirish mamlakatning barqaror 
iqtisodiy rivojlanishiga xizmat qiluvchi muhim omillardan biri hisoblanadi.

